
Дневни билтени

На 25.01.2024 во 22.15 часот на кеј „1 Мај“ во Прилеп, полициски службеници од ОВР
Прилеп го лишиле од слобода Р.С.(37) од Прилеп. Тој бил фатен при извршување
кражба во куќа, при што одзел повеќе предмети. Одземеното било пронајдено и вратено
на сопственикот, а лицето било задржано во полициска станица. По целосно
документирање на случајот, против него ќе биде поднесена соодветна пријава.

На 25.01.2024 во 14.30 часот во Струга, полициски службеници од СВР Охрид ги
привеле 40-годишната Б.Т. од прилепското село Долнени и 47-годишната С.А. од селото
Дебреште, прилепско. Тие биле затекнати при вршење кражба во трговски објект на
улицата „Маршал Тито“ во Струга. Кај нив биле пронајдени одземените предмети и биле
вратени на сопственикот. По целосно документирање на настанот, против нив ќе биде
поднесена соодветна пријава.

На 26.01.2024 во 02.00 часот на булеварот „Туристичка“ во Охрид, полициски
службеници од СВР Охрид го привеле М.Ц.(28) од Охрид затоа што кај него била
пронајдена и одземена марихуана. По целосно документирање на настанот, против него
ќе биде поднесена соодветна пријава.

На 25.01.2024 во 23.30 часот на подрачје на Гази Баба – Скопје, полициски службеници
од Полициската станица Гази Баба го лишиле од слобода Б.П.(20) од Неготино затоа што
кај него била пронајдена и одземена марихуана. По целосно документирање на случајот
ќе следува соодветен поднесок.

На 25.01.2024 во 11.40 часот во близина на спортски објект во Охрид, полициски
службеници од СВР Охрид го привеле Ж.Д.(55) од Охрид затоа што кај него била
пронајдена и одземена марихуана. По целосно документирање на настанот, против него
ќе биде поднесена соодветна пријава.

Денеска (26.01.2024) во 04.00 часот на Граничен премин „Меѓународен аеродром
Скопје, полициски службеници го лишиле од слобода М.Б.(27) од с.Арачиново, скопско,
затоа што при пасошка контрола и проверка во оперативната евиденција било
констатирано дека евидирира со мерка „апси“. Лицето било предадено во Полициската
станица Гази Баба за понатамошна постапка.

Министерството за внатрешни работи во текот на вчерашниот ден (25.01.2024)
продолжи со акциските контроли во областа на сообраќајот. Само на територијата на
град Скопје изречени се вкупно 194 мерки, меѓу кои 96 санкции за прекршоци што ги
прават пешаците, 11 мерки за возење без возачка дозвола, четири санкции за
поминување на црвено светло на затворен семафор, 15 мерки за користење на мобилен
телефон...
На 25.01.2024 во 15.00 часот во Полициската станица Струмица било пријавено дека на
регионален пат Струмица - Валандово, Ш.Џ.(63) од Струмица, управувајќи патничко
возило „мицубиши“ со струмички регистарски ознаки, излетал надвор од патот. Во
несреќата со тешки телесни повреди се здобил возачот, констатирани во Медицински
центар Струмица, а увид на местото извршила екипа на Полициската станица Струмица.

На 25.01.2024 во 18.30 часот во СВР Битола било пријавено дека на бул.„1 Мај“, товарно
моторно возило „опел“ со битолски регистарски ознаки, управувано од А.Н.(37), удрило
во малолетник, двајцата од Битола. Во несреќата пешакот се здобил со тешки телесни
повреди констатирани во Клиничка болница Битола. Извршен бил увид од увидна екипа
од СВР Битола.

На 25.01.2024 во 16.52 часот во СВР Тетово било пријавено дека на регионалниот пат
Гостивар - с.Градец се случила сообраќајна несреќа помеѓу патничко моторно возило
„мицубиши“ со гостиварски регистарски ознаки, управувано од А.Н.(44) од с.Врапчиште,
гостиварско и патничко моторно возило „опел“ со гостиварски регистарски ознаки,
управувано од А.С.(63) од с.Топлица, гостиварско. Во несреќата со тешки телесни
повреди се здобил возачот А.С., констатирани во болницата во Гостивар. Извршен бил
увид од увидна екипа од Полициска станица Гостивар.

На 25.01.2024 во 18.30 часот во Полициската станица Аеродром, С.К.(34) од Скопје
пријавила дека на мостот Беласица била касната од куче скитник.

На 25.01.2024 во 16.00 часот во Полициската станица Гази Баба, М.С.(21) од с.Брњарци,
скопско, пријавила дека во селото била касната од куче скитник.

На 25.01.2024 во 17.15 часот во Полициската станица Чаир, Е.К.(51) од Скопје пријавил
дека на ул.„Ѓоре Ѓоревски“ во Скопје неговиот малолетен син бил каснат од куче
скитник.

Денеска (26.01.2024) на ул.„Јуриј Гагарин" во Скопје, полициски службеници од
Оперативен тим потраги при СВР Скопје во содејство со Единицата за интервентна
полиција при СВР Скопје го лишиле од слобода Д.Т.(34) од Скопје. Тој бил баран по
централна потерница врз основа на судска наредба за издржување казна затвор од шест
години и шест месеци за сторено кривично дело „разбојништво“ по член 237 од
Кривичниот законик. Исто така, Основниот кривичен суд Скопје има издадено уште две
наредби за негово приведување поради сомнение за сторени уште неколку кривични
дела „разбојништво“ и „недозволено држење на оружје и распрскувачки материи“ по
член 396 од Кривичниот законик за кои му била определена и мерка притвор. При
лишувањето кај него биле пронајдени и одземени пиштол, бела прашкаста материја,
дигитална вага и пари. Лицето ќе биде спроведено во надлежната казнено-поправна
установа за издржување на казната.

 

На 25.01.2024 околу 20.30 часот на патот Граничен премин Деве Баир – Крива Паланка,
на место викано „Торанички пат“, полициски службеници од Мобилната единица за
компезаторни мерки во Одделот за гранични работи и миграции во Биро за јавна
безбедност го привеле И.К.(45) од Велес. При преглед во возило „ауди“ со германски
цол таблици, кое го управувал, биле пронајдени и одземени 12 мобилни телефони за
кои не поседувал документација. Лицето било предадено во Полициската станица Крива
Паланка и по целосно документирање на случајот против него ќе биде поднесена
соодветна пријава.

 

На 24.01.2024 во Струмица, полициски службеници од Секторот за внатрешни работи
Струмица го лишиле од слобода Г.П.(27) од село Ангелци, струмичко. Тој бил баран со
централна потерница поради бегство од Казнено – поправната установа Затвор
Струмица, а при лишувањето кај него била пронајдена марихуана. Лицето било
задржано во Полициската станица Струмица и во службен разговор признал дека во
декември 2023 и јануари 2024 година на подрачје на Струмица извршил четири
кривични дела „тешка кражба“ и едно кривично дело „кражба“. За настанот е запознаен
Јавен обвинител од Основното јавно обвинителство Струмица и по документирање на
случајот против него ќе биде поднесена соодветна пријава.

 

ОВР Струга поднесе кривична пријава против Б.В.(21) од струшкото село Велешта
поради постоење основи на сомнение за сторено кривично дело „неовластено
производство и пуштање во промет на наркотични дроги, психотропни супстанци и
прекурсори“. При претрес извршен во неговиот дом, полициските службеници пронајдоа
и одзедоа марихуана.

 

На 26.01.2024 околу 01.00 часот во казино во тетовско Теарце, при преглед на 21-
годишниот А.Д. од тетовско Непроштено, бил пронајден и одземен нож. Против него е
поднесен поднесок по член 80 од Законот за оружје.

 

 

На 25.01.2024 во 17.18 часот во ОВР Крива Паланка било пријавено дека на улица
„Баглачка“ во Крива Паланка настанал пожар во патничко моторно возило „форд фокус“
со кривопаланечки регистарски ознаки, сопственост на М.С.(56) од Крива Паланка.
Пожарот бил изгаснат од екипа на Територијалната противпожарна единица Крива
Паланка, а повредени лица нема. Екипа од ОВР Крива Паланка извршила увид на место
на настанот.

 

На 25.01.2024 во 23.45 часот во СВР Скопје, 30 - годишна жена пријавила дека околу
19.30 часот во семејниот дом на подрачјето на Бит Пазар била физички нападната од
нејзиниот вонбрачен партнер А.З.(36). По целосно документирање на случајот ќе
следува соодветен поднесок.

 

На 25.01.2024 во 19.00 часот во ОВР Кичево, Л.Ѓ.(60) селото Горбинци, општина Свети
Николе, пријавил дека на булеварот „Ослободување“ во Кичево бил каснат од куче
скитник.

 

Надворешната канцеларија за криминалистички работи Берово поднесе кривична
пријава против Г.Д.(22) од село Митрашинци, беровско, поради постоење основи на
сомнение за сторено кривично дело „насилство врз дете“. На 16.01.2024 во село
Митрашинци, пријавениот физички нападнал малолетник.

 

Надворешната канцеларија за криминалистички работи Крива Паланка поднесе
кривична пријава против Ј.Д.(45) од Скопје поради постоење основи на сомнение за
сторено кривично дело „загрозување на сигурноста“. На 11.08.2023, пријавениот
телефонски упатил закани кон вработен во Државниот инспекторат за транспорт –
подрачна канцеларија Крива Паланка поради тоа што претходно, при контрола на
магистралниот пат Куманово – Крива Паланка, констатирал дека со товарно возило се
врши јавен превоз на стока без лиценца, по што презел соодветни мерки.

 

СВР Струмица поднесе кривична пријава против Т.Џ.(58) од село Костурино, струмичко,
поради постоење основи на сомнение за сторено кривично дело ,,неовластено
изработување, држење, посредување и тргување со оружје и експлозивни материи’’. На
23.12.2023, полициски службеници извршиле претрес во домот и помошните простории
на пријавениот, при што пронашле и одзеле пиштол калибар 7,65 милиметри со пет
куршуми калибар 7,65 милиметри.

 

На 25.01.2024 во 20.20 часот во Полициската станица Кичево било пријавено дека на
ул.„Маршал Тито“ во Кичево настанал пожар во патничко моторно возило „фолксваген
голф“ со кичевски регистарски ознаки, сопственост на В.Е.(63) од Кичево. Повредени
лица нема, а пожарот бил изгаснат од екипа на Територијална противпожарна единица
Кичево. Извршен бил увид.

 

 

 

Извадок на дел од дневни настани 26.01.2024

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 FAQ

